
Byenvini nan Front Door Biwo Eta Nouyok
la pou Moun Ki Gen Andikap Devlopmantal

yo!

Ki sa ki Front Door a?

Front Door a se fason ou jwenn akse nan sevis yo.

Objektif Biwo Eta New York pou Moun Ki Gen Andikap Devlopmantal yo
(OPWDD) se ede w ouvri pot pou yon lavi ki pi rich, ki gen plis
akonplisman. Front Door nou an ofri yon apwoch ki santre sou moun nan
pou planifye sipo pou moun ki gen andikap devlopmantal.

Pwosesis Front Door a ap gide w atrave etap ki nesese pou detemine si ou elijib pou

sevis OPWDD ofri yo, idantifye bezwen sévis ou yo, epi ede w devlope yon plan pou
jwenn sevis sa yo.

Objektif pwosesis Front Door a se pou bay sip0 ak sevis ki ede moun ak manm fanmi
yo nan yon fason ki respekte kapasite yo, lang yo, vale kiltirel yo ak tradisyon yo.

Objektif Gid sa a

Objektif gid sa a se pou eksplike pwosesis Front Door a OPWDD a. Gid detaye sa a
pral ede w konprann sevis OPWDD ofri yo ak fason yo ka entegre nan lavi w. Gid la di w
tou sa w ap bezwen pou w kalifye pou sipo ak sévis OPWDD yo:

» Konklizyon ki gen rap0 ak andikap devlopman ou,
* Elijibilite pou Medicaid, epi

 Enskripsyon nan Pwogram Egzansyon pou Sévis Lakay ak Kominote (HCBS). Pifo
sibvansyon OPWDD yo finanse atravé pwogram egzansyon sa a.

Gid sa a dekri tou chwa ki disponib pou ou menm ak/oswa manm fanmi ou.

Deklarasyon

Misyon: Nou ede
moun ki gen andikap
devlopmantal yo viv

yon vi ki pi rich.






http://www.opwdd.ny.gov/
http://www.facebook.com/NYS
mailto:info@opwdd.ny.gov

Kesyon yo Poze Souvan Konsénan Detéeminasyon Elijiblite pou OPWDD

Kisa Detéminasyon Elijiblite a ye?

Chak moun ki vle sipo ak sevis OPWDD gen dwa pou yon revizyon elijibilite endividyel.
Revizyon sa a pral detémine si yo gen yon kondisyon ki kalifye — oswa ki fé moun nan
“elijib” — pou seévis ak sipo yo .

Ki moun ki ka mande yon revizyon sou elijibilite pou sipo oswa sévis OPWDD?

Moun oswa moun k ap bay swen yo, gadyen yo, defanse oswa Jesyoné Swen yo ka
aplike pou jwenn sip0o ak sevis OPWDD bay oswa peye pou yo. Pwosesis aplikasyon ak
revizyon yo rele Pwosesis Detéminasyon Elijibilite.

Kiyes ki deside si yon moun elijib pou sevis OPWDD yo?

OPWDD detemine si yon moun gen yon andikap deviopmantal epi li satisfe tout
kondisyon kalifikasyon pou sevis OPWDD finanse.

Kisa ki obligatwa pou yon moun ka kalifye pou sévis OPWDD yo?
Pou yon moun ka elijib pou sevis OPWDD yo, Lwa sou ljyen Mantal Eta New York egzije:

1. Prezans yon andikap devlopmantal seten dyagnostik oswa kondisyon ki kalifye
dekri,

2. Andikap la te rive anvan moun nan te rive laj 22 an,
3. Yo ka espere andikap la kontinye endefiniman oswa peémanan, epi
4. Andikap la afekte kapasite yon moun pou | fonksyone nomalman nan sosyete a.

Kisa andikap deviopmantal yo ye?

Andikap devlopmantal yo se kondisyon espesyal ki ka rive nenpot le depi anvan nesans
yon ti bebe jiska laj 22 lane. Yon andikap devlopmantal ka pran diferan fom. Andikap
devlopmantal yo diferan ak "reta deviopmantal" ki parét tankou yon dekalaj nan youn oswa
plizyé domen kwasans oswa konpetans. Reta devliopmantal yo ka redui lé yo bay sévis
Entévansyon Bone ak sevis Edikasyon Espesyal, ki gen ladan ed espesyal nan salklas la.
Yon andikap devliopmantal ka lakdz yon timoun devlope pi dousman, oswa gen difikilte
fizik ak limit, oswa gen pwoblém pou aprann ak grandi, epi li kontinye pandan tout lavi
moun nan. Pafwa yon moun gen plis pase yon kondisyon oswa andikap ki kalifye kom yon
andikap devlopmantal.

Andikap devlopmantal ki fé yon moun kalifye pou OPWDD gen ladan, men se pa sa
seélman, andikap entelektyel, otis, paralizi serebral, epilepsi, malfonksyonman familyal,
sendwom Prader-Willi ak andikap newolojik (blesi, malfomasyon oswa maladi ki afekte
sistem neve santral la).

Kisa ki PA konsidere kom yon andikap deviopmantal?
* Maladi mantal (pou egzanp: twoub bipolé oswa depresyon)
* Pét oswa absans sans yo, fos motris oswa kapasite fizik

» fom grav nan kondisyon tankou paralizi serebral, kriz epileptik oswa domaj nan sevo, si
pa gen okenn prév "andikap sibstansyel”

Yon moun ka elijib pou elijibilite OPWDD si li genyen youn nan kondisyon ki endike anwo
yo ansanm ak yon andikap devlopmantal ki kalifye.

Ki sa "andikap sibstansyel" vle di?

Pou elijibilite OPWDD yo, yon "andikap sibstansyel" vle di yon pwoblem devlopmantal
teélman grav li rann li tre difisil pou yon moun viv poukont li chak jou.

Pwofesyonel kalifye yo resevwa fomasyon pou evalye moun ki gen andikap
devlopmantal ak difikilte nan lavi chak jou ak fonksydbnman moun sa yo.

Ki kalite dosye ki nesesé pou montre yon moun satisfé tout kondisyon elijibilite OPWDD
yo?

Jeneralman, dosye pou revizyon pou elijiblite OPWDD ta gen ladan rap0 sou tés sikolojik
aktyel oswa resan sou fonksyonman entelektyel moun nan, yon evalyasyon ofisyél sou
konpotman "adaptif" moun nan, yon istwa sosyal/devliopmantal (oswa sikososyal), ak rapo
medikal ki endike eta sante moun nan. Pou timoun oswa adilt ki gen kondisyon medikal
espesyal, twoub jenetik, oswa andikap newolojik, dosye medikal ki konfime dyagnostik
kondisyon oswa maladi sa yo nesese. Dosye edikasyonél (Pwogram Edikasyon
Endividyalize elév la, ki rele tou IEP a, ak kane) kapab itil tou. Anplwaye DDRO a ka
reponn |0t kesyon, eksplike egzijans dosye yo an plis detay, epi konseye aplikan yo ak
reprezantan yo sou fason pou bay pémisyon epi mande kopi evalyasyon ak lot dosye.

Ki jan yo detémine elijibilite pou timoun yo?

Pou timoun ki nan laj ki fenk fét ak uit ane, kondisyon pou revizyon elijiblite yo se menm
jan ak sa yo pou granmoun yo, menmsi kondisyon pou elijibilite a kite plas pou
fleksibilite. Pafwa yo bay timoun yo kalifikasyon pwovizwa pou sipd oswa sévis OPWDD
yo.

Kisa "elijibilite pwovizwa" ye?”

Nan kek ka, dapre yon jijman klinik sou andikap ak bezwen timoun nan, DDRO a ka bay
timoun nan elijiblite pwovizwa. Elijiblite pwovizwa vle di yon timoun elijib pou sip0 ak
sevis OPWDD yo pou yon perydd tan limite. Anvan peryod sa a fini, OPWDD ta dwe revize
enfomasyon ki ajou sou kondisyon ak fonksyonman timoun nan pou detémine si li toujou
elijib pou sipo ak sevis. Rezon ki fé kek timoun gen elijibilite pwovizwa se paske yo ka gen
yon nivo reta devliopmantal akseptab ki ka toujou chanje oswa amelyore pandany ap
grandi. Tout timoun ki gen elijibilite pwovizwa dwe re-egzamine anvan uityém anivese
nesans yo, men kek ka re-egzamine pi boné. DDRO a pral deside ki l& yo ta dwe re-
evalye timoun nan epi si yon timoun te benefisye elijibilite pwovizwa a toujou elijib pou
sipo ak sevis OPWDD yo.

Ki sa ki yon "nivo ki kalifye kom reta deviopmantal" pou timoun?

Lwa sou Edikasyon Eta Nouyok la genyen estanda ki esplike kijan pou mezire kalite ak
nivo reta posib ke yon timoun ki poko gen uit lane ka montre. Reg sa yo fe li posib pou
detemine nan ki pwen reta yon timoun ka afekte kapasite li pou mennen yon vi nomal.
Jeneralman, efomasyon sou kalite ak nivo reta devlopmantal yo nan yon rapo yo revize
pou detemine elijibilite pou OPWDD.

Eske gen yon laj limit pou aplike pou elijibilite pou OPWDD?

Pa gen laj limit pou aplike pou elijibilite pou OPWDD. Yo ka egzamine estati elijiblite depi
nan timoun piti ak pandan tout lavi yon moun. Sepandan, li enpotan pou konnen laj yon
moun ka afekte kapasite pou jwenn prev ki montre andikap la te prezan anvan moun nan
rive nan 22 lane. L& yon moun ap vyeyi, li ka vin pi difisil pou jwenn dosye ak rapd nan
lekol, klinik, lopital, ak 16t anviwonman ki ta ka montre jan kondisyon yon moun te reponn
ak kondisyon laj pou elijibilite pou OPWDD.

Ki jan OPWDD travay ak timoun k ap apwoche nan laj kote yo p ap elijib anko pou
pwogram lekol oswa sévis sosyal epi ki ka bezwen sévis pou adilt?

OPWDD travay kole kole ak lekodl, ajans swen adoptif, ak |10t pwogram ki bay timoun sévis
pou planifye pou tranzisyon sévis sa yo |é timoun nan pa gen laj pou resevwa yo anko.
Anjeneral, l& yo rive nan laj 21 lane, moun yo vin two gran pou yo ka benefisye sevis
timoun yo. Lekol la ta dwe kdomanse travay ak timoun nan ak fanmi li pou planifye
tranzisyon sa a anvan timoun nan vin gen 15 lane.

Sévis Medicaid ak OPWDD

Yo ofri pifdo sevis OPWDD yo atrave pwogram Medicaid Eta Nouyok la,
gouvénman federal lan finanse ansanm ak Eta a. OPWDD ofri tou sevis

limite Eta a finanse.

Pi gwo pwogram Medicaid nan OPWDD se Pwogram Egzansyon Seévis Lakay ak Kominote
(HCBS), ki pale nan pwochen paj la.

OPWDD atann pou chak moun k ap mande sevis yo aplike pou pwogram benefis ki
disponib (tankou Medicaid) ki ede peye pou sévis yo vle yo. Pou egzanp: si yon moun ap
aplike pou sevis egzansyon HCBS nan men OPWDD, li ta bezwen aplike pou sévis sa yo.
Si yo jwenn li elijib, li dwe enskri nan Medicaid ak egzanpsyon HCBS nan OPWDD pou
gouvénman an peye pou sevis sa yo. Moun yo ka peye tou pri sévis yo ak pwop lajan yo
olye pou yo enskri nan yon pwogram benefis.

Medicaid peye pou sipo ak seévis OPWDD sa yo:

* Egzansyon OPWDD pou Sévis Lakay ak Kominote (HCBS) (gen ladan pifo sévis
OPWDD yo, tankou sévis relev, travay sip0, abilitasyon kominote, abilitasyon
lajounen ak sevis rezidansyel)

» Kowodinasyon swen
* Swen rezidansyel

* Lot atik ak sevis ki gen rap0 ak sante

Pifd sevis OPWDD se Medicaid ki finanse yo. Kidonk, nan pifo ka yo, li nesesé pou
moun ki vle resevwa sévis OPWDD yo enskri nan Medicaid. Ou dwe elijib epi ou dwe
enskri nan Medicaid pou w enskri nan egzansyon HCBS OPWDD oswa pwogram
kowodinasyon swen.

Siw poko enskri nan Medicaid, gen plizyé fason ou ka fe sa:
* Ou ka aplike direkteman nan biwo Medicaid ki nan konte w la.
* Adiltyo ka aplike atrave Eta Sante Nouyok la lé yo rele 1-855-355-5777

* Si w ap travay kounye a ak yon ajans sevis kominote, anplwaye nan ajans sa a kapab
ede w ak pwosesis aplikasyon Medicaid la. Ajans lan ka ede w ranpli aplikasyon
Medicaid la epi eksplike ki dokiman yo pral bezwen.

« Front Door a pral refere w nan yon Oganizasyon Kowodinasyon Swen k ap ede w ak
pwosesis enskripsyon Medicaid la.

* Ou ka jwenn &d tou pou ranpli aplikasyon Medicaid la & w rele
1-800-541-2831.

Tanpri gade seksyon kesyon yo poze souvan nan paj 11-13 pou jwenn enfomasyon detaye
sou aplikasyon pou Medicaid.

Pwogram Medicaid la gen dispozisyon espesyal pou moun ki gen andikap devlopmantal:

* Moun yo ka ap travay epi kontinye resevwa Medicaid (byenke, selon revni yo,
yo ka oblije kontribye nan pri sevis yo)

* Yo ka siprime revni ak resous paran yo (pa pran an konsiderasyon) pou timoun k ap
viv lakay yo k ap chéche enskri nan pwogram egzanpsyon HCBS OPWDD a, epi

* Yo ka mete resous finansye yo nan yon fon envestisman ki kalifye pou Medicaid epi
yo ka egzante pou rezon Medicaid

Jan pou w Enskri nan Egzansyon pou Sévis Lakay ak Kominote yo

Egzansyon an OPWDD pou Seévis Lakay ak Kominoté (HCBS) ofri plizyé sevis diferan pou
sipote moun nan kominote a pou yo pa bezwen viv nan enstitisyon. Egzansyon HCBS la se
youn nan anpil egzansyon gouvenman federal la apwouve pou pémét eta yo vin pi fleksib le
yo sevi ak fon Medicaid yo. Dapre ako espesyal sa yo, gouvénman federal la mete sou kote
seten reg Medicaid pou pémet eta yo sévi ak finansman Medicaid pou sevis ki pral sipote
moun yo pou yo viv lakay yo ak fanmi yo oswa poukont yo nan kominote a.

Moun ki vle resevwa sip0 ak sevis yo ofri atrave egzansyon HCBS OPWDD a bezwen
enskri nan pwogram egzansyon HCBS lan.

Pou mande enskripsyon nan egzansyon HCBS OPWDD, ou dwe ranpli epi soumét yon
Aplikasyon pou Patisipasyon. Nan moman enskripsyon an, ou dwe abite lakay ou oswa
nan yon kay Swen Fanmi sétifye, rezidans kominoté oswa Rezidans Altenatif
Endividyalize (IRA).

Ou pral bezwen bay prev:

* Yon andikap devlopmantal

* Yon nivo apwopriye nan bezwen pou sevis sa yo
* Elijiblite pou enskripsyon nan Medicaid

* Yon mod vi ki apwopriye

Lot enfomasyon si sa nesese.

Kesyon yo Poze Souvan Konsénan Medicaid ak Egzansyon HCBS

Ki jan pou mwen aplike pou Medicaid?

Le w vini nan Front Door OPWDD a, anplwaye nou yo ap gide w atravé pwosesis
aplikasyon Medicaid la epi ba w enfomasyon sou CCO ou ka chwazi pou ede w oswa
konekte w ak yon pwogram akse ak Seévis Sipo pou Fanmi (FSS) pou ede w rasanble
dokiman ou bezwen yo epi aplike pou Medicaid.

Ou ka aplike tou direkteman nan Medicaid. Pou w aplike, w ap bezwen dokiman pesoneél
ou, pou egzanp: batisté ou; prév kote w rete a, tankou yon resi Iwaye oswa bodwo sevis
piblik; prev revni ou, tankou yon chek Sekirite Sosyal; ak prev resous ou yo, tankou relve
labank. W ap bezwen bay prév andikap ou. Ou ka itilize anpil nan menm dokiman yo itilize
yo pou pwouve elijibilite w nan OPWDD.

Ou ka aplike pou Medicaid nan telefon, atrave lapos, oswa an peson nan Depatman Sevis
Sosyal (LDSS) lokal ou oswa lé w kontakte yon Fasilitateé Enskripsyon (FE).

Yon fasilitaté enskripsyon se yon ajans kominote ki resevwa fomasyon pou ede ranpli
aplikasyon pou enskripsyon pou Medicaid. Oré operasyon oswa kote yon FE travay ka pi
bon pou ou pase sa LDSS yo. Malgre FE yo disponib pou bay asistans sou demann, ou pa
oblije itilize yo pou w aplike pou Medicaid.

11

Ou ka jwenn asistans pou w ranpli aplikasyon Medicaid la lé w rele 1-800-541-
2831 oswa 1-855-355-5777.

Ou ka kontakte Biwo Eksterye Sipo Revni OPWDD a (RSFO). Anplwaye RSFO ap ede w jwenn
biwo Medicaid ki apwopriye pou w aplike pou benefis yo. Mande reprezantan ekip Front Door ou
a pou plis enfomasyon.

Ki moun ki ka aplike pou Medicaid?

Moun ki andikape ki gen 18 an oswa plis ka jwenn Medicaid si revni yo ak resous yo (kont
labank, asirans lavi, elatriye) pi ba pase yon séten kantite. Pwogram tankou Medicaid Buy-
In pou Travayei ki gen Andikap yo ka ede adilt k ap travay yo ekonomize plis revni ak
resous yo pandan y ap resevwa Medicaid. Timoun ki poko gen 18 an ki gen andikap
devlopmantal epi k ap viv lakay yo ak fanmi yo ka elijib alafwa pou Medicaid ak
egzansyon HCBS OPWDD dapre pwop revni ak resous yo oswa revni total ak resous
fanmi yo. Nan kék ka, Medicaid pa konsidere revni ak resous fanmi yo |& yon timoun
aplike pou benefis yo. Yo rele sa yon "dewogasyon obligasyon parantal". Reprezantan
ekip Front Door a ap gen plis enfomasyon si w kalifye.

Ki ot avantaj Medicaid ofri?

Anplis finansman anpil sevis OPWDD, Medicaid bay asirans sante ki pral peye pou swen
medikal ak swen medikal espesyalize |0t kalite asirans pa kouvri. Pou egzanp, Medicaid
ka peye pou éd sante lakay yo ak transpo pou sévis medikal.

Yon moun ka gen 10t kouveti asirans epi toujou aplike pou Medicaid.

Ki jan yon moun ka konnen pou ki kalite Medicaid pou | aplike?

Moun oswa fanmi li ta dwe pale ak Front Door a, Biwo Asistans Revni OPWDD lokal
yo, oswa Jesyoné Swen yo pou jwenn &d pou aplike pou pwoteksyon Medicaid ki apwopriye
a. Chak moun pral konnen ki kalite kouvéti Medicaid ki nesese.

E si yon moun vle yon nouvo sévis Medicaid oswa yon egzanpsyon HCBS OPWDD finanse?

Si yon moun vle yon nouvo sevis, li oswa fanmi li ta dwe pale ak responsab swen yo. Lé sa
a, moun nan ak Jeysoné Swen an ka apwoche ajans ki bay sévis la pou mande si ajans lan
kapab bay moun nan sevis la epi asire moun nan gen kouvéti Medicaid ki nesese a pou
peye pou seévis la. Si moun nan pa gen pwoteksyon Medicaid ki nesesé a, yo travay avek
Jesyoneé Swen yo pou enskri nan kouveti ki nesese a anvan yo bay nouvo sévis yo.

Si moun nan oswa fanmi li pa aplike pou kouvéti Medicaid ki nesesé a, ajans lan ka
refize demann pou sevis la. Sepandan, nan ka kote sante oswa sekirite moun nan ta an
danje san sevis la, ajans lan ka chwazi bay sévis la anvan moun nan te enskri nan
Medicaid.

E si yon moun oswa fanmi li deside pa aplike pou Medicaid?

Si yon moun oswa yon fanmi pa aplike pou pwoteksyon Medicaid oswa li pa ranpli pwosesis
aplikasyon an, moun nan oswa fanmi an dwe peye tout pri sévis la. Ajans kote moun nan vle
jwenn sevis la ap di | konbyen pou | peye pou sevis yo.

Sepandan, si yon moun pa elijib pou Medicaid pou yon rezon ki pa nivo revni oswa mwayen,
moun sa a oswa fanmi li ta dwe mande ajans lan €d pou jwenn sipo.

Kisa k ap pase si Medicaid jwenn yon moun pa elijib?

Si Medicaid jwenn yon moun pa elijib pou kouvéti, Medicaid pral voye yon let ki f& konnen
yo te refize kouveti Medicaid la. Si yon moun oswa yon fanmi resevwa yon let refi, moun
nan oswa fanmi li ta dwe konseve lét la epi pote li bay pwogram akse sevis CCO oswa FSS
yo epi pou yo travay avek yo pou we si yo ta dwe fé apel kont desizyon an. Ajans CCO a
oswa FSS la ka ede avek pwosesis apel la.

Mwen toujou bezwen éd! Kisa pou mwen fe?

Si w gen plis kesyon sou Medicaid, Biwo Eksteryé Asistans Revni nou yo ka ede w. Gen
nef Biwo Eksteryé Asistans Revni OPWDD ki nan tout Eta New York lan. Anplwaye nan
biwo sa yo pataje ekspétiz yo ak ajans founisé volonte yo, moun ki andikape yo, fanmi yo,
avoka yo ak 1ot reprezantan yo. Pou kontakte Biwo Eksterye Asistans Revni ki nan zon ou
an, mande reprezantan Front Door w lan pou plis enfomasyon oswa vizite sitweb OPWDD a
nan:
https://opwdd.ny.gov/sites/default/files/documents/revenue_support_field_offices_2_0.pdf

* OPWDD a pral aprann sou bezwen w, fos ak kapasite w atrave yon
pwosesis evalyasyon.

* Yon manadje swen pral travay avek ou menm ak fanmi ou pou devlope

yon Plan Lavi. Plan lavi a se yon plan pou objektif pesonel ou epi li gen
ladan sip0 ak sevis ki pral ede w reyalize yo.

* "Sek Sip0" ou (moun ou konnen yo ak anplwaye ou vle ki pou
patisipe nan chwazi sévis yo), Jesyoné Swen ou an ak ekip tretman

an ap la pou ede w konprann bagay yo epi pran desizyon.

* Ou se sant pwosesis planifikasyon an!

Pwosesis Evalyasyon an

Yon fwa yo detemine elijibilite ou pou sévis OPWDD yo, w ap kbmanse pwosesis
evalyasyon an. Objektif evalyasyon an se pou idantifye fos ak bezwen aktyél ou yo,
ansanm ak sip0 natirél oswa kominote w genyen oswa ou ka jwenn. Yo itilize

enfomasyon sa yo pou planifye sévis ou bezwen yo epi pou devlope plan pésonalize ou
a.

OPWDD itilize de zouti pou evalye bezwen sévis ou yo:

1. Pwofil Andikap Devlopman lan (DDP-2) se yon evalyasyon kout OPWDD itilize pou
idantifye defi w yo ak bezwen sevis ou yo. Anplwaye OPWDD ap travay avek ou ak
fanmi w pou konplete DDP-2 pandan pwosesis evalyasyon inisyal lan. Pou fé sa,

anplwaye OPWDD a ap poze w kesyon sou lavi w pou w konprann pi byen fos ak
bezwen w yo.

2. Sistem Evalyasyon Kowodone (CAS) se yon zouti evalyasyon konplé OPWDD itilize
pou idantifye fos, bezwen ak enteré w yo epi pou ede w planifye swen w ki santre sou
moun. CAS la poze anpil kesyon sou ou, sitiyasyon w ap viv la, bezwen w ak enteré w
yo, ak defi w yo pou yo ka idantifye sevis ki pi byen satisfé bezwen w yo.

Front Door: Akse nan Sevis yo e

Planifikasyon Ki Santre Sou Moun

Ki sa ki Planifikasyon Ki Santre Sou Moun?

Planifikasyon ki santre sou moun se fason ou menm ak Jesyoné Swen ou an eksplore
bezwen ou ak dezi ou yo — sa ki enpotan pou ou, ki jan ou vle viv, ak ki jan OPWDD ka bay
sipo ki nesese pou ede ou reyalize yo.

Se ou ak moun ki enpotan pou ou yo ki dirije pwosesis Planifikasyon Ki Santre sou Moun
yo, anjeneral ki enkli manm fanmi w. Yo konsantre sou konpetans ou, kapasite, entere ak
sa w ap cheche nan lavi ou. Leé OPWDD bay sip0 ak seévis ki planifye pou bezwen ak
objektif ou yo, yo ka ede w atenn potansyel ou epi viv yon lavi ki bay plis satisfaksyon.

Konsantre sou rezilta yo!

Rezilta nan planifikasyon an ak sévis yo bay yo - rezilta yo - se sa ki vreman enpotan. Rezilta
yo pa objektif, men yo di nou si objektif yon moun ap reyalize.

Planifikasyon ak sip0d yo bay yo ta dwe travay pou ou menm ak fanmi ou. Pou konnen si se
sa |l ye, nou egzamine rezilta yo epi poze kesyon tankou:

* Eske w konekte ak aktivite ki enpotan pou ou yo?
* Eske sipd yo ede w devlope ak kenbe relasyon ki enpodtan pou ou yo?
* Eske w santi w an sekirite epi estab?

Devlope yon plan pou sip0 ak sévis ou se sélman premye etap lan. Nou ap kontinye travay
avek ou pou asire plan an satisfé bezwen ou yo epi nou ap revize li si sa nesese.

Elev k ap fe Tranzisyon soti nan Lekol pou ale nan OPWDD

OPWDD vle fanmi yo konnen li bezwen &d ou pou asire pa gen okenn dezod nan seévis
pou timoun ki fini pwogram lekol yo. Distri lekol lokal yo bay sevis edikasyon espesyal
jiskaske yon elév gradye oswa fini pwogram lekol li a nan fen ane eskolé li kote li gen
venteyen (21) lane. Lekol yo ta dwe ede planifye tranzisyon elév la nan sevis pou adilt
anvan kenzyem anivese li. Fanmiyo ta dwe komanse detemine tou elijibilite pou OPWDD
epi planifye sevis yo alavans.

Si pitit ou a gen plis pase 15 ane, nou ankouraje w komanse pwosesis la pi vit posib. Sa a
pémet ou jwenn pi bon sipo yo, vini ak yon plan, epi fé li nan yon ritm ki pi rilaks.

Anplwaye Front Door OPWDD a, k ap travay ak Jesyoné Swen yo, pral ede elév nan lekol
lokal yo planifye pou sipd OPWDD yo ka bezwen |é yo adilt. Tanpri mande reprezantan ekip
Front Door ou a pou plis enfomasyon.

Si pitit ou a ale nan yon lekol pansyon (kom rezilta plasman nan lekol la, epi li gradye oswa
konplete pwogram lekol li nan fen ane eskolé kote li gen 21lane), Kowodonaté Tranzisyon
Lekol Pansyon OPWDD yo ap ede ou menm ak pitit ou a travay aveék ajans founisé sévis
san bi likratif pou planifye ak fe tranzisyon pitit ou a.

Lis Verifikasyon
Zouti
Evalyasyon

Preparasyon pou evalyasyon
an ka itil. Ou ka reflechi sou
sije sa yo epi gen
enfomasyon sa yo disponib:

[ Fosouyo

LI Objektif ou vie
atenn

LI Chanjman ou ta renmen
fe nan lavi ou

[0 Zon kote ou bezwen &d
pou konplete aktivite
jounalye ou

[ Bezwen kognitif,
sansoryel, mote ak
kominikasyon

O Antesedan medikal

LI Konbyen fwa ou we
pwofesyonel
medikal/konpotmantal
(pou egzanp: dokte,
sikolog, otofonis)

[ Sipo ou genyen kounye a
(pou egzanp: fanmi,
zanmi)

KONSEY: L& w ap prepare
pou yon evalyasyon, li kapab
itil pou kreye yon orée set jou
(yon semen) ki reflete
aktivite, bezwen ak sipo ou
aktyel ou yo a. Sa pral ede
nan evalyasyon ak
planifikasyon sevis yo.

Jesyon Swen

Ki sa ki Jesyon Swen?

Jesyon swen se sévis ki ede ou menm ak fanmi ou jwenn sévis ak sip0o ou bezwen yo. Se
Jesyone Swen k ap travay pou Oganizasyon Kowodinasyon Swen yo (CCO), dganizasyon
founise sevis pou andikap deviopmantal yo kreye yo (epi Jesyone Swen ki gen fomasyon ak
eksperyans nan domen andikap deviopmantal) ki asire jesyon swen yo. Jesyone Swen ou a
pral kowodone dives kalite sevis sante, byennét ak andikap deviopmantal pou satisfe bezwen
ouyo. W ap bezwen chwazi CCO ki apwopriye pou ou nan lis CCO ki bay sévis nan zon ou
an. CCO ou a pral ede w atrave pwosesis detéminasyon elijibilite pou OPWDD, pwosesis
Detéminasyon Eijibilite pou Swen, ak pwosesis enskripsyon nan Medicaid. Pou w enskri nan
yon CCO epi benefisye sevis yon Jesyone Swen, w ap bezwen pase pwosedi sa yo.

Depi w fin enskri nan CCO w la, w ap chwazi plan jesyon swen ki pi byen satisfe bezwen w yo.
De chwa jesyon swen yo se:

* Jesyon Swen Sante Lakay - sévis jesyon swen ki pi solid e konple ki bay:

* Kowodinasyon sévis andikap deviopmantal ou menm ak fanmi w bezwen oswa w ap
resevwa kounye a, AK

* Kowodinasyon konplé ot sevis sante ak sante konpotmantal ou bezwen oswa
resevwa.

* Plan HCBS Debaz - konsantre sou planifikasyon ki gen rapo sélman ak sévis egzansyon
HCBS epi li pa kowodone okenn ot sevis sante oswa sante konpotmantal. Avek sévis sa a,
Jesyone Swen ou a ap travay avék ou pou:

* Elabore, revize epi mete ajou Plan Lavi w (plan sevis),
* Asire w Detéminasyon Elijibilite Nivo Swen anyel ou (LCED) konplé sou tout
pwen.

Konparezon Jesyon Swen Sante Lakay ak Asistans
Plan HCBS debaz

Jesyon swen Sipo Plan
Sante Lakay HCBS Debaz

Kowddone &d ak sévis OPWDD yo L
Kowodone akse nan sévis sante konpotmantal
Kowodone akse nan sevis medikal ak dante
Idantifye resous kominote

Itilize teknoloji pou konekte sevis ou yo

Konekte founise swen ou yo

Pran fado navige sou sistéem yo nan men fanmi yo



Front Door: Aksé nan Sévis yo

Yon ekip espesyalize, ki gen yon Jesyoné Swen k ap travay ansanm ak 10t pwofesyonel, pral
travay avek ou ak fanmi ou pou devlope Plan Lavi endividyel ou a (plan sevis). Ekip sa a pral
asire yo bay sévis ou yo jan yo sipoze ye a epi fé chanjman lé w bezwen yo.

Jesyoné Swen yo Ankouraje epi Sipote Chwa ki Avize
Chwa avize: yon chwa yon moun fe ki baze sou yon bon konpreyansyon sou opsyon ki
disponib pou yo ak ki jan chak opsyon ka afekte lavi yo.

Jesyoneé Swen ou a ba ou enfomasyon pou ou ka fé chwa avize sou lavi ou ak sévis ou yo. Ou
ka jwenn sipd pou w fe yon chwa avize poukont ou, oswa ou ka jwenn asistans nan men
manm fanmi ou, zanmi oswa |6t moun ki enpotan pou ou.

Sek Sipo a: Elabore Sevis Pésonalize Lé Yo Sevi avek Planifikasyon ki Santre
sou Moun

Ou menm, moun k ap resevwa sevis yo, se "sant" Sek Sipd w la. Sék Sipd ou a gen ladan
moun ou chwaziyo, epi li ka gen ladan fanmi, zanmi, oswa |6t moun ki enpotan pou ou. Sek
ou a ka piti kote li gen ladan selman ou menm ak Jesyoné Swen ou a, oswa pi gwo. Sek ou a
reyini regilyéman pou travay avék ou pou devlope yon plan pou sip0 ak sevis ou vle, pou
evalye sikse plan ou aktyel ou a, epi pou fé chanjman nan plan ou a si sa nesese.

Jesyone Swen ou a konsantre sou planifye sou bezwen ou ak enteré ou yo, li pran opinyon ou
menm ak Sék Sipo ou a. Tout moun ap travay ansanm pou elabore yon plan sévis pésonalize
pou ou.

Plan Lavi Ou a

Jesyoneé Swen ou a pral travay avek ou, fanmi ou ak Sek Sipo ou a pou deviope Plan Lavi ou, yon
plan sévis pésonalize ki féet selman pou ou. Plan lavi ou se yon plan pou atenn objektif pésonél ou
yo epi li dekri sipo ak sevis ki pral ede w atenn yo.

Elaborasyon Plan Lavi Ou a

Jesyoné Swen ou a:

e Elabore Plan Lavi w e li sévi ak yon apwoch ki santre sou moun, travay avek ou, ak
[0t moun ou menm ak fanmi w panse ki ta dwe patisipe

* Ede w fé chwa avize epi deviope yon rezo pésonel aktivite, sipo, sévis, ak resous
kominote ki baze sou bezwen w ak dezi w

» Dokimante sip0 yo, sevis yo ak resous kominoté ou bezwen yo epi ou chwazi yo, epi
bay detay sou fason ou pral jwenn yo nan Plan Lavi ou a.

* Ede ou idantifye aktivite ak entévansyon kowoddinasyon swen adisyonel ou vle epi ou
bezwen pou atenn objektif pesonalize ou yo ak rezilta valé yo jan sa dekri nan Plan Lavi ou a

Aplikasyon Plan Lavi Ou a

Pou aplike Plan Lavi ou a, Jesyoné Swen ou a:

* Pataje konesans li sou kominote a epi fé rechéch sou resous ki disponib pou ede w fé
chwa avize sou fason pou w atenn bon rezilta ou yo

« Li gide ou epi fasilite vizit ak entévyou ak manm fanmi yo, founisé sévis yo, opsyon
lojman ak 10t altenativ pou ou ka fe chwa avize

* Kowodone akse ak livrezon sip0 ak sévis yo idantifye nan Plan Lavi ou a, ki gen ladan
alafwa sipo natirel ak sevis finanse

Ki diferans
ki genyen ant
sipo ak sevis?

yon sipo ka refere ak nenpot
ed yon moun ki andikape
resevwa nan nenpot

sous, aloske yon sevis pi
jeneralman refere ak yon
kalite sipo yon ajans sevis
bay. Pou fé bagay yo pi fasil,
li pi bon pou w panse sipo
ak sevis OPWDD yo kom
senpleman ed yo bay

yon moun ki gen andikap
devlopmantal pou adrese
bezwen ki soti nan
andikap yo.

Sévis

* Sevis ak sipo OPWDD yo ka ede w viv nan yon kay ou chwazi,
jwenn travay ak 1ot aktivite ki enpotan, bati relasyon nan

kominote a, epi ede w rete an sante
* OPWDD ofri yon seri sip0 ak sevis ki bay diferan nivo asistans

* Ou kontwole sipo ak sévis ou yo

Sipo ak Sevis OPWDD

OPWDD pran angajman pou | bay yon pakét opsyon sip0 ak sévis pou satisfé bezwen
w yo. Sip0 ak sevis OPWD yo enkli:

* Sipd pou viv endepandan nan kominote a atrave asistans pou lokasyon, ajisteman
nan kominote a ak 1ot sévis

* Ed pou fanmi w sipote w nan kay fanmi an ak seévis relev ak sipd fanmi

* Asistans ak fomasyon ak sipo travay, opotinite volonté ak |0t kalite aktivite kominotée
ou chwazi, epi

* Sevis rezidansyel entansif ak sévis lajounen, si sa nesese

OPWDD pran angajman pou | ede w jwenn sipd ak sévis ki pi koresponn ak preferans
ou yo. Tanpri sonje OPWDD sevi moun nan anviwonman ki pi entegre nan kominote a
posib.

Sip0o ak sevis ou chwazi yo ka soti nan plizyé sous diferan. Ou ka jwenn &d nan men fanmi,
zanmi, ak vwazen, epi ou ka patisipe nan pwogram ki ede w fé pati kominote w la. Kalite &d
sa a rele "sipo natirel ak kominote". Objektif OPWDD se pou bay sévis ki konplete sipo
natirel ak kominote sa yo pou ede w reyalize objektif ou yo epi atenn rezilta ou vie yo.

Otodireksyon Sipo yo ak Sevis yo

Ou ka chwazi dirije sipo ak sévis ou yo poukont ou. Otodireksyon an pemet ou menm ak
fanmi ou chwazi sipo ak sevis ki pi byen adapte bezwen w yo. Otodireksyon ka ba ou plis
fleksibilite epi li ba ou kontwol maksimom sou sipo ak sévis ou yo. Atrave Otodiresyon, yo
peye sevis yo ak lajan ki soti nan Kont Resous Pésoneél ou (PRA). PRA a se yon montan bidje
ki baze sou bezwen evalye ou yo. Kantite lajan an an dola varye pou chak moun. Ou ka
otodirije kek oswa tout sévis ou yo.

Si w ap dirije sevis ou yo poukont ou, Sék Sipo ou a pral ede w, gwoup moun ou chwazi a k
ap travay avék ou pou ede w pran pi bon desizyon w epi sipote siksé w. Sonje byen, Sek
Sipo yo ka piti ak kek grenn moun, oswa yo ka gwo.

Ou nan "sant" sek ou a, epi manm yo konekte sou yon baz kontinyél pou dekouvri,
diskite ak ede w planifye pi bon fason pou satisfé bezwen ou yo ak akonpli objektif
pesonel ou yo.

Otorite Anplwaye ak Bidje

Ou ka chwazi egzese otorite pou pran desizyon sou kek oswa sou tout sevis ou yo. Le w
egzese chwa sa a, ou aksepte tou responsablite pou w pran yon wol dirék nan jere
sevis sa yo. Sek Sipo w ap ede w fe sa.

Otorite Anplwayée a pemeét ou responsab pou anboche pesoneél ki pral bay sipo ak sévis
ou yo. Ou kojere anplwaye yo ak yon ajans founise ki ka ede w ak rekritman, sipévize ak
dirije travaye sipo yo, oswa ou ka okipe kek oswa tout responsablite sa yo poukont ou.
Ajans founisé a sipote w tou I li bay fonksyon tankou tés seleksyon anplwaye potansyel
yo ak jere pewol. Sa yo se kek nan responsablite potansyel yo, men se pa tout.

Otorite Bidje a pemet ou pran responsablite pou jere bidjé otodireksyon endividyél ou a.
Otorite sa a pémét ou pran desizyon sou sip0 ak sevis ki enkli nan Plan Lavi w la, ki moun
ki peye pou bay yo, ak fason yo achte yo. Otorite Bidje a pémét ou tou anboche pwop
anplwaye ou epi li ba ou kontwdl sou kantite anplwaye ou yo. Si w chwazi pou gen otorite
bidje, Entéemedye Fiskal ou a ap ede w nan fakti ak peman pou sipo ak sévis oto- dirije
apwouve, epi bay sevis kontablite jeneral ak rapo ak sipo administratif.

Lavi Otodirije Moun ki gen Andikap Deviopmantal: Istwa ak Pespektiv

Dennis "Denny" Pullen gendwa pa kapab deplase ko | oswa respire poukont li, men sa
pa anpeche | dirije pwop sevis li yo ak viv lavi a plenman. Denny se yon atis ki pentire ak
bouch li, ak anpil atansyon li kenbe yon penso ak dan li yo epi kreye bel zev atistik.

Kounye a li ap viv han yon kay ki adapte espesyalman ak bezwen li yo, li posede kamyon
adapte li a epi li gen yon relasyon solid ak renmen fanmi san li yo ak fanmi li te chwazi a.
Fanmi sa a gen ladan | enfimyé | yo, kek ladan yo ki te sipote | e ki te kanpe bo kote |
pandan plizye dizén lane. Atrave otodireksyon, Denny kapab anboche pwop pésonel li
epi viv poukont li.

Denny renmen simaye lanmou li pou atizay nan lekol primeé lokal yo. Li pataje istwa lavi li
ak teknik penti ak etidyan yo, epi enplike yo direkteman nan aktivite sa a e li ankouraje
yo eseye pentire ak bouch yo. Li planifye pou kontinye pentire, pou ajoute lekol
presegonde nan kalandriye angajman lekol li a, epi kontinye montre ak vann travay atizay
li yo.

Kayla McKeon ap fe listwa! Kayla te prete seman nan Mezon Blanch lan pou | syeje nan
Komite Prezidansyél la sou Moun ki gen Andikap Devlopmantal (PCPID). Ak selman 31 lane,
li te vin tou premye lobiyis ki anrejistre nan Washington D.C. ki gen Sendwom Down. Kayla
ap kontinye fe tande vwa li toupatou. Le Kayla p ap mande chanjman, Kayla te itilize
Otodireksyon pou jwenn yon travay kom responsab defans enteré debaz pou Sosyete
Nasyonal Sendwom Down epi ale nan Onondaga Community College. Lé li pa travay di, li
renmen li epi aprann trikote.

Viv Endepandan nan Kominote a — Apatman ak Lojman

OPWDD ofri sip0d lojman ak sévis ki baze sou objektif ak bezwen chak moun, pou sipote
moun yo viv nan yon anviwonman kominote ki pi entegre posib. Pandan yo souvan we li pi
komen pou moun ki gen andikap ki pi grav yo viv poukont yo nan kominote a, moun ki
gen andikap modere menm sila ki pi grav yo tou te reyisi nan viv nan apatman ak pwop
kay yo nan kominote a anjeneral, ak sip0 ak sevis apwopriye.

Viv nan kominote a kapab tré benefik epi ede w reyalize potansyél ou. Anplwaye, fanmi ak
zanmi ka ede w viv avek siksé nan kominote a.

Sipo ak Sevis Endividyel (ISS)/Sibvansyon pou Lojman ede adilt ki gen andikap
devlopmantal yo viv nan kominote yo Ié yo bay lajan pou ede yo peye lwaye ak sévis
piblik pou pwop apatman yo nan kominote a. Benefis pou lojman yo disponib pou ede
moun viv poukont yo - ou ka pataje yon apatman ak youn oswa plis moun ki pa paran ou
oswa gadyen legal ou. Pou plis enfomasyon, ale sou:
https://opwdd.ny.gov/opwdd_community_connections/housing_initiative/opwdd-housing-
subsidy.

Milye Rezidansyel Kominote

Milye rezidansyel kominote yo nan sistem OPWDD yo se fwaye ki gen lisans ki bay
diferan nivo sipo pou moun ki gen andikap devlopmantal ki gen bezwen enpotan.

Pwogram Swen pou Fanmi an bay lojman kominoté nan kay prive OPWDD apwouve ak
setifye. Pwogram Swen pou Fanmi an bay yon anviwonman fanmi ki estab e ki bay swen.

IRAs (Rezidans Alténatif Endividyalize, oswa fwaye gwoup) bay chanm, manje ak sévis
peésonalize ak sipo nan yon anviwonman ki sanble ak yon fwaye kote moun ki gen andikap
devliopmantal yo ka jwenn konpetans yo bezwen pou viv plis endepandan posib. Gen kek
moun ki abite nan IRA yo ki bezwen ed 24/24 pou satisfe bezwen medikal ak konpotman yo.
Lot moun ki rete nan IRA yo bezwen mwens sipo.

Travay ak Sipo Lajounen

OPWDD apresye kapasite ak talan chak moun epi li ede moun ki gen andikap
devliopmantal prepare pou travay ak benevola nan anviwonman kominoté entegre. Anplis
de sa, OPWDD bay moun sip0 ak sévis pou yo ka patisipe nan aktivite kominote ki
enterese yo. Moun ki resevwa sévis lajounen yo kapab patisipe nan sévis travay tou.

Sevis Prevokasyonel

Sevis prevokasyonel OPWDD yo ofri moun ki gen andikap deviopmantal yo yon opotinite
pou eksplorasyon karyeé ak fé benevola pou idantifye konpetans yo, kapasite yo ak enteré
yo.

Chemen Anplwa se yon sevis ki limite nan tan ki ede w devlope yon plan pou siksé

nan travay le | sévi avek Planifikasyon ki Santre sou Moun pou idantifye entere ak

objektif travay ou, eseye dives travay pou deteémine ki travay ak atmosfe travay ou pi
renmen epi aprann konpetans sosyal ak kominikasyon ki gen rapo ak travay. Rezilta

sevis sa a se Plan Karye ak Fomasyon Pwofesyonel | ki idantifye pwochen etap nan
chemen anplwa ou.

Ou ka elijib pou sévis Chemen Anplwa si w ap resevwa sevis abilitasyon lajounen oswa
sevis prevokasyonel kominote, si w se yon elev k ap kite lekol segonde oswa si w vle
devlope yon plan karye ak fomasyon pwofesyonel.



Front Door: Akse nan Sevis yo e

Sévis Prevokasyoneél Kominote yo ede moun ki gen andikap devlopmantal yo aprann
konpetans sosyal ak kominikasyon ki gen rapo ak travay ansanm ak 10t konpetans ki gen
rapo ak travay tankou fé travay yo, jesyon tan, rezoud pwoblém, suiv enstriksyon yo epi
aprann ladres sekirite ki pral ogmante endepandans yo nan kominote a.

Sévis Anplwa

Sevis Anplwa OPWDD yo ka ede moun ki gen andikap deviopmantal yo jwenn ak kenbe
yon travay konpetitif. Moun ki gen andikap devliopmantal yo travay nan tout kalite biznis
kominote, tankou bank, edikasyon, teknoloji, sante, ospitalite, restoran, vann an detay,
konpayi san bi likratif ak administrasyon piblik. Gen k&k moun tou ki te komanse pwop
biznis yo.

OPWDD offri plizye seévis travay pou ede moun ki gen plizyé bezwen sip0. Tout sévis
travay mete anplwaye travay oswa devlope travay ak antrené disponib pou ede moun ki
gen andikap devlopmantal yo reyisi nan travay la.

Anplwa Asiste (SEMP) ede moun jwenn ak kenbe yon travay konpetitif ki peye nan
kominote a. Apre pwogram Chemen Travay la fin elabore yon plan travay ki santre sou
moun, Sevis Prevokasyonel Kominote, oswa yon 10t metod, 0ganizasyon founisé sévis
OPWDD yo ofri sevis devlopman travay.

Oganizasyon founise sevis OPWDD bay sévis sipd pou kenbe travay yo tou. Sévis sa yo
genyen ladan yo ede moun nan adapte li ak espas travay la, resiklaj |& kondisyon travay yo
chanje, ak fomasyon pou deplasman.

Pwogram Fomasyon pou Travay (ETP) ofri moun yo opotinite pou yo fé yon estaj peye
nan yon biznis kominote. Patisipan ETP yo resevwa sip0 pwofesyonel amelyore epi pran
kou anvan travay ki kouvri sijé tankou rezolisyon konfli ak fason pou yo abiye pou travay.

Sevis Lajounen

Sevis lajounen OPWDD yo ede moun ki gen andikap deviopmantal yo ogmante
endepandans yo, pran konfyans epi devlope relasyon nan kominote yo.

Seévis Abilitasyon Kominote (CH) ede moun k ap viv poukont yo oswa lakay yo ansanm
ak fanmi yo aprann epi fé eksperyans aktivite kominote yo. Abilitasyon Kominoteé a se yon
sevis yo ofri lakay ou ak nan kominote a. Li kapab otodirije oswa yon dganizasyon ka
patwone li. Pesonél Abilitasyon Kominote a ede moun nan jwenn ak kenbe konpetans li
bezwen pou viv an sekirite ak vin plis endepandan, kenbe oswa amelyore sante yo,
travay pou atenn 10t objektif pesonel, rankontre moun ak zanmi, patisipe nan aktivite
kominote, epi fé pati kominote yo.

Sevis Abilitasyon Lajounen yo ede moun aprann epi kenbe konpetans yo bezwen pou yo
viv an sekirite ak vin plis endepandan, patisipe nan aktivite kominote yo, idantifye entere
yo, devlope talan ak ladres, fé ak kenbe zanmi, aprann ladres lavi debaz yo, epi vin yon
manm ki gen valé nan kominote a. Aktivite Abilitasyon Lajounen yo fét nan yon kote fiks
oswa nan kominote a (ki refere kom Abilitasyon Lajounen san Mi).

Sevis Relév yo ede fanmi ki pran swen moun yo renmen yo lakay yo, menm si moun yo
gen pwoblem sante ki pi grav oswa bezwen konpotman ki pi difisil. Sévis sa yo pemet
moun k ap bay swen yo pran repo ki nesese yo. Kalite ak kote sevis relév ki disponib yo
enkli sevis lakay, kan, lwazi, ak sevis sou yon sit.

Sevis Sipo pou Fanmi

Sevis Sipo pou Fanmi yo ede fanmi ki pran swen moun yo renmen lakay yo. Sévis sa yo
ka bay moun k ap bay swen yo pran repo ki nesese yo, bay fomasyon ak sipd moral,
aktivite Iwazi ak sosyal, sevis fré ak se, rezo paran ak paran ak sipd nan moman kriz.

Konje Familyal Peye
New York kapab ede
fanmi w!

Apati lye janvye 2018, Konje
Familyal Peye a bay Nouyoke
k ap travay yo ki elijib yo,
konje peye travay ki pwoteje
pou yo fé yon lyezon ak yon
nouvo timoun; ede moun yo
renmen yo lé yo rele konjwen
yo, patne domestik yo, pitit
yo, oswa paran yo pou yo fe
sevis milite aktif aletranje;
oswa pran swen yon manm
fanmi ki gen yon pwobléem
sante grav.

An 2019, anplwaye ki elijib
yo ka pran jiska 10 semén
konje nan 55% nan sale
mwayen chak semén yo,
jiska $746. Avantaj yo pral
kontinye ogmante jiska
2021, le konje familyal peye
yo pral aplike konplétman,
ak anplwaye ki kalifye yo
pral kapab pran jiska 12
semen konje nan 67% nan
sale, jiska yon limit.

Anplis avantaj li bay yo,
Konje Familyal Peye gen
gwo pwoteksyon kont
diskriminasyon ak Menas.
Pifdo anplwaye ki travay nan
Eta New York pou anplwaye
prive yo kouvri pou Konje
Familyal Peye, epi ni
sitwayeénte ni estati
imigrasyon pa yon fakte nan
kalifikasyon anplwaye a. Pou
jwenn detay konple, vizite
PaidFamilyLeave.ny.gov
oswa rele Liy Ed la nan (844)
337-6303.

Sevis Sipo pou Fanmi yo enkli:

* Relev (bay soulajman pou moun ki responsab swen prensipal ak sipd yon moun
ki gen yon andikap devlopmantal)

* Fomasyon manm fanmi yo

e Gwoup sip0o yo

* Fomasyon nan jesyon konpotman difisil
* Ranbousman depans yo

* Rezotaj paran yo

* Enfomasyon ak referans

* Sevis fre ak se

* Pwogram paraskole

o Aktivite lwazi/sosyal

Teknoloji Asistans ak Sante Medikal ak Konpotmantal

Teknoloji Asistans se yon kategori sévis ki gen ladan alafwa modifikasyon anviwonman
(e-mods) ak teknoloji adaptasyon.

OPWDD pa yon founiseé prensipal sevis medikal oswa ekipman medikal dirab, men li ofri sipo
ki fet pou ankouraje sante konpotman. OPWDD dirije tou klinik ak sevis limite.

Modifikasyon Anviwonman (e-mods) ak Teknoloji Adaptasyon

Modifikasyon anviwonman gen ladan chanjman fizik nan kay la, tankou yon ranp, epi yo ka gen
ladan modifikasyon ki adrese pwoblém sansory&l moun nan oswa ki ankouraje yon
anviwonman ki pi an sekirite pou moun ki gen konpotman difisil yo.

Teknoloji adaptasyon gen ladan ed kominikasyon ak aparey adaptasyon, ki gen ladan ed
pou pran manje, manje ak preparasyon manje ansanm ak 1ot zouti pou ede yon moun viv
poukont li posib. Yo enkli tou modifikasyon kamyon pou satisfe bezwen transpo espesyalize
yo.

Sévis Konpotman Entansif yo se seévis kout tem, ki dire apepre sis mwa, ki konsantre sou
devlopman estrateji sipo konpotman efikas pou moun ki gen pwoblém konpotman yo ki gen
anpil chans pou mete yo nan risk pou ale nan yon anviwonman rezidansyel ki pi restriktif
(tankou yon gwoup fwaye oswa lopital). Pwogram sa a anseye moun yo, manm fanmi yo ak
ot moun k ap bay swen yo fason pou yo reponn ak konpotman ki difisil yo. Pou li elijib pou
sevis sa yo, moun nan dwe abite nan pwop kay li, lakay fanmi li, oswa yon kay Swen Fanmi,
epi li dwe enskri nan egzansyon pou Sevis Lakay ak Kominote a.

NYSTART se yon pwogram kominote ki bay sevis prevansyon ak repons pou kriz pou
moun ki gen andikap entelektyel ak devlopmantal ki gen bezwen konpléeks konpotmantal
ak sante mantal, ansanm ak fanmi yo ak |0t moun nan kominote a ki sipote yo.

Pwogram NY START ofri fomasyon, konsey, sevis terapi ak asistans teknik pou ede moun
rete lakay yo.

Sevis Klinik

OPWDD pa yon founisé prensipal sévis medikal, men li dirije tou klinik ki gen sévis limite.
Klinik OPWDD yo te etabli pou satisfe bezwen moun ki gen andikap deviopmantal

Front Door: Akse nan Sevis yo o

nan zon kote pa gen ase founisé sevis medikal jenerik. Klinik OPWDD bay sévis tou pou moun
ki gen bezwen tre konpleks.

Trase Chemen Ou

* W ap bezwen bay dokiman pou detémine si w elijib pou sevis OPWDD vyo. Li
pwobab pou w gen pou konplete twa pwosesis pou w jwenn sevis yo. Ki se:

1. Detéminasyon elijiblite pou OPWDD ki di ou genyen yon andikap
devlopmantal ki kalifye

2. Detéminasyon elijiblite pou Medicaid
3. Enskripsyon nan egzansyon pou Sevis Lakay ak Kominote

* Y ap revize dokiman w yo. OPWDD ka mande w plis enfomasyon. Si ou pa dako ak
desizyon OPWDD pran pou elijiblite an, ou ka fé apel kont desizyon an.

 Apre yo fin etabli elijiblite w, OPWDD pral evalye bezwen w, dezi w ak fos ou yo l& yo
sevi avek yon sondaj ofisyel pou kreye yon pwofil endividyel sou kapasite w, dezi w ak
bezwen w.

e Apre sa, yon Jesyoneé Swen CCO pral travay avek ou, fanmi w ak 16t moun ki enpotan
nan lavi w pou pran desizyon sou ki sip0 ak sevis ki pi byen adapte ak bezwen w yo.

Y ap defini yon Plan Lavi (plan sevis) epi yo pral idantifye sevis ak sipo pou fe
plan an avanse.

* Yo pral otorize sévis yo epi yo pral komanse.

OPWDD pran angajman pou | asire pwosesis pou jwenn Sévis yo fasil pou konprann epi
fonksyone san pwoblem posib. Pwosesis la ka parét dificil pafwa, men nou ta renmen w
konnen OPWDD disponib pou ede w. Tanpri kontakte ekip Front Door Biwo Rejyonal ou a
si w gen nenpot kesyon oswa enkyetid & w rele Liy Enfomasyon OPWDD a nan
866-946-9733.

Kounye a ou konnen plis sou sa nou gen pou ofri, pwochen kesyon ou bezwen reflechi
sou li se ki kote ou vle lavi ou mennen ou ak ki jan OPWDD ka ede ou.

Trase chemen ou - premye etap la se antre nan Front Door OPWDD a!

Lis Verifikasyon pou
Deteminasyon Elijibilite

Kowodonate Elijibilite DDRO
a ap bezwen enfomasyon sa

yo pou detémine si yon
moun kalifye pou sevis
OPWDD yo:

[0 Rapo sikolojik ki idantifye
fonksyonman entelektyél

[0 Rap0 sikososyal ki
dokimante istwa
devlopman/sosyal

[0 Rapo medikal jeneral ki
resan, pou moun yo
sispek ki gen yon
andikap entelektyel

0 Pou yon moun ki gen
yon kondisyon ki pa yon
andikap entelektyel, yo
pral bezwen yon rapo
medikal espesyalis ki
gen ladan kondisyon
medikal ak rezilta
dyagnostik pou sipote
dyagnostik la

[0 Rap0 entépretasyon
rezilta evalyasyon
zkonpotman
adaptasyon

Aneks: Enfomasyon Detaye sou
Deteminasyon Elijiblite OPWDD

Dokimantasyon Obligatwa pou Demann Deteminasyon Elijibilite yo

Pou detemine si w elijib pou sevis OWPDD, ou dwe soumét enfomasyon sa yo bay
Kowodonate Elijibilite Biwo Rejyonal Andikap Deviopman yo (DDRO) lokal ou a pou li revize:

* Yon rap0 sikolojik ki pa gen plis pase twa ane epi ki gen ladan yon evalyasyon
fonksyonman entelektyel ("Tes KE", kosyan entéktyel). Rapo sa a ta dwe gen ladan tout
rezilta rezime evalyasyon an (Not Echel Konple a, Endéks la, Pati a ak Sou-tes yo).

* Pou moun ki gen not KE ki pi wo pase 60, yon rap0 entepretasyon yon evalyasyon
estanda konpotman adaptasyon, ki gen ladan rezime, konpoze, echél, ak not domen
yo obligatwa.

* Pou moun ki gen not KE ki pi ba pase 60, yon evalyasyon adaptasyon ka baze sou
yon rapo entépretasyon ki sévi ak enfomasyon ki rasanble nan entevyou ak moun k
ap bay swen yo, revizyon dosye ak obsevasyon direk.

» Pou timoun piti, yon Evalyasyon Debaz Miltidisiplineé Entévansyon Prekos kapab
akseptab depi li gen ladan rezilta tés estanda ki gen rapo ak fonksyonman kognitif,
langaj ak kominikasyon, adaptasyon, sosyal ak mote.

 Pou Iot kondisyon ki pa andikap entelektyél, yon rapd medikal oswa espesyalis ki endike
eta sante a ak rezilta dyagnostik pou sipote li.

* Yon rapo medikal jeneral ki resan (nan 365 jou ki sot pase yo) dwe enkli nan tout
demann elijiblite yo. Rapo sa a obligatwa pou tout demann elijiblite.

 Yon istwa sosyal/devlopmantal, rapo sikososyal oswa |0t rapd ki montre moun nan te
andikape anvan laj 22 an.

¢ Yon evalyasyon sosyal (nan 365 jou ki sot pase yo) yon Jesyoné Swen/sipevize ki
satisfe kondisyon edikasyon ak eksperyans Jesyoné Swen an prepare, oswa yon
Pwofesyonel Entelektyel Kalifye (QIDP), travaye sosyal (LMSW oswa LCSW), sikoldog
oswa yon moun ki gen yon metriz nan sikoloji ki konnen moun nan byen prepare.

Nan kék ka, DDRO a ka mande plis enfomasyon oswa plis evalyasyon. DDRO a kapab
rekdmande kek kote yo kapab fe evalyasyon adisyonel.

Nou rekdmande pou w travay ak Kowodonaté Elijibilite DDRO lokal ou a pou asire w ou
soumet yon dosye elijibilite konple le w ap mande yon deteminasyon elijibilite.



Front Door: Aksé nan Sévis yo

Evalyasyon Dyagnostik

Eleman ki pi enpotan nan detemine elijiblite a se evalyasyon dyagnostik la. Yo fe yon
evalyasyon dyagnostik pou detemine nati ak siyifikasyon andikap devlopmantal yon
moun (sa vle di dyagnostik).

Ou ka jwenn yon Gid Resous Evalyasyon Elijibilite nan Eta New York, ki gen ladan klinik
OPWDD setifye ak sévis yo ofri, sou sitweb OPWDD oswa le w kontakte Kowodonate
Elijibilite w la. Pou jwenn gid la sou entéenet:

e Ale nan "Sevis ak Sipo" nan paj lakay la epi klike sou "Elijibilite", apresa chwazi "Jwenn
Sevis Tes/Evalyasyon" nan meni agoch la epi chwazi "Gid Resous
Tes/Evalyasyon Elijibilite nan Eta New York" oswa

* Tape adrés sa a nan navigate enténet ou a:
http://www.opwdd.ny.gov/node/1024.

Mezi Akseptab pou Konpotman Entelektyel ak Adaptasyon

Mezi ki annapre yo bay enfomasyon sou fonksyonman entelektyel ak konpotman
adaptasyon yon moun, ki nesese pou yo detemine elijibilite li. Ou ka vle pataje
enfomasyon sa a ak dokte ou, oswa klinisyen ki pral fe evalyasyon sa yo.

Mezi Akseptab pou Fonksyonman Entelektyel
* Seri Echél Entelijans Wechsler

 Echel Stanford-Binet yo

e Echel Pefomans Enténasyonal Leiter

* Seri Echél Entelijans Kaufman

Konsiderasyon pou Mezi Fonksyonman Entelektyel:

* Yo ka itilize Administrasyon kout oswa pasyel nan mezi entelektyel konple sélman nan
ka kote administrasyon estanda a pa posib

* Mezi abreje entelijans (WASI, K-BIT) pa akseptab kom sél mezi fonksyonman entelektyél

* Yo pral konsidere enstriman san lang (Leiter, CTONI) ansanm ak atik pefomans ki soti
nan yon tes KE konplé pou moun ki pa pale angleé, moun ki soud oswa ki pa vebal

 Tés entelijans ki estanda an anglé pa ka administre nan yon 10t lang epi yo pa kapab
itilize yo pou detéminasyon elijibilite

Mezi Akseptab pou Konpotman Adaptasyon
« Sistéem Evalyasyon Konpotman Adaptasyon
* Echél Konpotman Adaptasyon Vineland

* Domen Konpetans Motris selman nan Echeél Konpotman Endepandan yo

Lot tes entélijans ak/oswa mezi konpotman adaptasyon yo akseptab si yo konple,
estriktire, estandadize epi yo gen dénye nom jeneral popilasyon an. Rezilta ki soti nan yon
mezi ki pa nan lis sa a, men yo te bay anvan moun nan rive nan laj venndezan (22), yo ka
itilize pou etabli yon istwa defisyans adaptasyon pandan peryod deviopman an.
Evalyasyon mezi konpotman adaptatif yo ta dwe reflete konpotman aktyel, tipik moun
nan, pa pi bon konpotman li nan sikonstans ideyal oswa avek asistans.

